
京兵部郎中婁性協治乃築陽武長堤以防張湫引中牟

之決以入淮浚宿州古汴河以達泗自小河西抵歸德飲

馬池中經符離橋一帶皆浚而深廣之又䟽月河十餘以

殺其勢塞決口三十六由是河入汴汴入睢睢入泗泗入

淮以達于海水患稍息昂又以河南入淮非正道恐不能

容乃復自魚臺歷德州至吳橋修古河堤又自東平北至

興濟鑿小河十二道引水入大淸河及古黃河以入海河

口各作石堰相水盈縮以時啟閉焉

　〈李東陽曰河之爲患自古有之漢以後決無常時治法亦異盖有塞有浚有䟽而䟽之說勝　國朝凡四決後〉

　〈爲張秋都憲徐有貞治之有撓其議者曰不能塞河而顧開之耶使者至徐出示二壺一竅五竅者各一注而〉

　〈瀉之則五竅者先涸使歸而議決此白公之親得于見聞者也金龍之決山東以爲憂而河南復慮其塞兩議〉

　〈之弗定亦久矣白公旣從䟽議于是倍增汴堤又䟽其下流諸河故兩省之民咸宜之䟽之效亦明矣哉〉

命有司廣積倉糧每十里以上務積粮一萬五千石三年

一次查盤少三分者罰俸半年少五分者罰俸一年少六

分以上者九年考滿降用

辛亥〈弘治四年〉

正月刑部尙書何喬新致仕喬新執法不阿有御史鄒魯

謀躐陞大理寺丞喬新薦其屬郎中魏紳補之魯遂誣奏

喬新受親故餽遺囑托內閣劉吉素銜喬新遂下錦衣衛

鞫訊無驗喬新乃乞致仕南歸

--

　〈按雙溪維記先是何喬新惟重玉恕每不平劉吉所行吉憾之及得鄉魯劾章遂從中主其事竟令致仕魯後〉

　〈謫戍爲仇家毆辱瞎其雙目劉吉尋亦罷歸大盜白晝入其家驚怖而死天道好還如此〉

兩廣總兵官安遠侯柳景有罪下獄奪爵總督兩廣右都

御史秦紘亦下獄坐免景在鎮貪暴不法紘具列其狀劾

之逮景下刑部獄抵法追贓鉅萬褫其爵景求援于戚畹

壽寧侯于內降冀減其贓且摭他事誣紘亦被逮坐免旣

而景贓銀追及八百兩有旨免其餘欠彭韶上言論之不

聽

五月賜死節雲南臣吳雲與王禕同祀祠額曰二忠

六月南京工部侍郎黃孔昭卒

　〈孔昭字世顯浙太平人廉名夙著文肅公言公在文選每見其喜則知賢者之得進見其憂則知小人之不得〉

　〈退如是者十有五年始終不變三原屢薦公竟未及柄用而卒嘉靖中贈禮部尙書謚文毅子輔亦爲文選郎〉

　〈中〉

八月修憲宗皇帝實錄成

　〈王鏊曰前代修史左史紀言右史紀動宫中有起居注如晉董派齊南史皆以世守職司馬遷班固皆世史官〉

　〈故通知典故親見在廷君臣言動而書之後世讀之如親見當時之事我　朝翰林皆史官立班雖近螭頭亦〉

　〈遠在殿下成化以來人君鮮與臣下接朝事亦無可紀凡修史則取諸司前後奏牘分爲吏户禮兵刑工爲十〉

　〈館事繁者爲二館分派諸人以年月編次雜合成之副總裁刪削之內閣大臣總裁潤色其三品以上乃得立〉

　〈傳亦多紀出身官階遷擢而已閒有褒氏亦未必盡公後世將何所取信乎〉

九月大學士劉吉罷時　上欲封　張皇后弟伯爵命吉












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/416&oldid=1387673”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:09。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







